
                                       

 

1 
                
 
            

  

 



                                       

 

2 
                
 
            

  

 

 

 

 

 

RAPORTI MBI MONITORIMIN E PËRMBUSHJES SË PRIORITETEVE TË KONTRATËS 

SOCIALE BASHKIA KUKËS  

VITI II I MONITORIMIT  

 

 

 

 

POP – PËRBALLJA E OFERTAVE POLITIKE 

Shtator  2020 – Shtator 2021 

 
 
 
 
 
 
 
 
 
 
 
 
 
 
 



                                       

 

3 
                
 
            

  

TABELA E PËRMBAJTJES  
 

Shkurtime   ………………………………………………………………………………………………..2 

Falënderime   ………………………………………………………………………………………………..2 

Hyrje    ………………………………………………………………………………………………..3 

Metodologjia   ………………………………………………………………………………………………..6 

Përmbledhje Ekzekutive  .......................................................................................7 

Gjetjet nga Raporti ..……………………………………………………………………………………………...8 

Gjetje nga Fokus Grupet me Qytetarët.......................................................................13 

Përfundime dhe Rekomandime ..…………………………………………………………………………....14 

Referenca  ……..……………………………………………………………………………………….15  

Aneks 1: Prioritetet e Kontratës Sociale ....................……….……………………………………..16 

Aneks 2: Aktivitete e Terr des Homes  ...………………………………………………………………….17 

Aneks 3: Drejtoria e Rinisë dhe Projekteve, aktivitet ……………………………………………….19 

Aneks 4: Programi Rural – You ..................................................................................21 

   

 

 



                                       

 

4 
                
 
            

  

Shkurtime 

NE Ndihmë Ekonomike  

NJA Njësi Administrative  

URB  Zonat Urbane  

RUR  Zonat Rurale  

KMACP  Komisioni Mjekësor i Caktimit të Aftësisë për Punë 

KEMP  Asistencë për pa-aftësi për punë  

Fëmijët me AK Fëmijë me aftësi të kufizuar  

VKM Vendim i Këshillit të Ministratave  

PAK  Personat me aftësi të kufizuar  

POP Përballja e Ofertave Politike  

MKR Mekanizmi Kombëtar i Referimit 

MSHMS Ministria e Shëndetit dhe Mbrojtjes Sociale  

BTF Bashki të Forta 

COVID-19 Pandemia e Virusit Korona 

Kontrata Sociale1 6 prioritetet kryesore të identifikuara nga të rinjtë gjatë 2019 

TDH Terr Des Hommes 

 

 

 

 

 

 

 

 

 

 

 

                                                      
 

1 Prioritetet e Kontratës Sociale https://popnetëork.al/kontrata-sociale-me-prioritetet-kryesore-kukes/  

https://popnetwork.al/kontrata-sociale-me-prioritetet-kryesore-kukes/

Falënderime 

Për të hartuar këtë raport gjatë kësaj periudhe të pazakontë, për shkak të pandemisë COVID-19, 

bashkëpunuam me shumë aktorë e institucione. Falënderojmë të rinjtë e angazhuar, Drejtorinë 

e Rinisë dhe të Politikave, si dhe Institucionet dhe Individët/ekspertët, për përgjigjen e shpejtë, 

cilësore brenda afatit kohor si dhe Këshillin Bashkiak Kukës, për vënien në dispozicion të 

vendimeve të marra gjatë kësaj përiudhe, përiudhës së vecantë të pandemisë COVID-19.  

Gjithashtu falënderojmë veçanërisht të rinjtë dhe qytetarët që pranuan t’i përgjigjeshin 

pyetjeve tona, anëtarët e rrjetit Përballja e Ofertave Politike (POP), të cilët si ne po bëjnë një 

punë shumë të mirë pranë territoreve ku operojnë në ndihmë të komunitetit.  

 

Gjithashtu dëshirojmë të falënderojmë Olof Palme International Center dhe NED – National 

Endowment for Democracy për ndihmën teknike e financiare, pa të cilët do të ishte e 

pamundur të hartohej ky raport dhe të realizoheshin aktivitete të ndryshme nga Rrjeti POP.  

Hyrje  

Gjatë vitit 2020 organizatat e Rrjetit POP zbatuan  projektin “Monitorimi i zbatimit të kontratës 

sociale në nivelin lokal" në 9 bashki të vendit, Tiranë, Durrës, Kukës, Pukë, Vlorë, Fier, Kamëz, 

Pogradec, Shkodër dhe duke u shtritrë edhe me Bashkitë Korçë, Elbasan dhe Vau i Dejës.. 

Përgjatë vitit periudhës shtator 2021 u arrit që të hartoheshin dhe të nëshkruheshin Kontratat 

Sociale me Bashkitë e reja të përfshira, të realizoheshin një pjesë e rëndësishme e prioriteteve, 

dhe të rritej njohja në komunitet e proceseve të prioritarizimit si dhe rrjeti si i tërë.  

Gjatë vitit 2021 rrjeti POP zhvilloi projektin vijues “Kontrata Sociale, mjet për të forcuar 

marrëdhëniet mes qytetarëve dhe pushtetarëve”  

Ndërkohë, Bashkia Kukës nuk e ka nënshkruar si dokument, por është njohur me të.  

Rrjeti “Përballja e Ofertave Politike – POP”, synon të rrisë debatin publik dhe informacionin tek 

qytetarët si dhe orientimin e platformave drejt nevojave dhe prioriteteve të tyre. Përmes 

aktiviteteve projekti synon të forcojë demokracinë shqiptare, duke nxitur transparencën dhe 

llogaridhënien. Përballja e Ofertave Politike - POP, është një nismë  e rrjetit të organizatave të 

shoqërisë civile shqiptare mbështetur nga “Olof Palme International Center” dhe “National 

Endowment for Democracy.” Anëtarët e Rrjetit POP janë organizatat si më poshtë: 

• Qendra “Aleanca Gjinore për 

Zhvillim”, Tiranë;  

• Qendra për Zhvillimin e Shoqërisë 

Civile, Durrës;   

• Qendra Rinore Vlorë;  

• Shoqata për Integrimin e Zonave 

Informale, Kamëz; 

• Epoka e Re, Fier;  

• Intelektualët e Rinj Shpresë, Shkodër;  

 

 

Përmbledhje  

• Lëvizja Rinore për Demokraci, Pukë;  

• Qendra Rinore për Progres, Kukës;  

• Rinia për Integrim, Aktivizim dhe 

Sensibilizim, Progradec; 

• Gruaja në Zhvillim, Korçë; 

• Hapa të Lehtë, Vau i Dejës; 

• Tjetër Vizion, Elbasan.  

Gjatë periudhës tetor 2020 – mars 2021 fokus të veçantë ka marrë hartimi i Raportit rreth 

progresit në zbatim të Kontratës Sociale dhe prioriteteve respektive në të. Periudha e vështirë 

me pandeminë na ka kufizuar në takime të mëdha dhe publike. E gjithë puna është përshtatur 

dhe objektivat e projektit janë zbatuar me kujdes të shtuar për këtë periudhë. Monitorimi i 

mbledhjeve të Këshillit Bashkiak Kukës është bërë në mënyrë të vazhdueshme dhe rregullisht. 

Secila mbledhje (1 për secilin muaj pavarësisht situatës) është ndjekur në sallë ose on line si 

përgjigje dhe në respektim të situatës.  

 

Monitorimi i kontratës sociale dhe prioriteteve në të ka qenë i vazhdueshëm. Pjesë të 

rëndësishme të saj janë adresuar pjesërisht. Më datë 20 nëntor 2020 u realizua forumi me 

pjesëmarrje të limituar për prezantimin e gjetjeve të Raportit Vjetor të zbatimit të prioriteteve 

së Kontratës Sociale të vitit 2019 - 2020. Në këtë takim morën pjesë Nën Kryetarja e Bashkisë 

dhe Kryetarja e Këshillit të Bashkisë Kukës, si dhe përfaqësues të grupeve rinore dhe ofruesve 

të shërbimeve. Më datë 8 Dhjetor 2020 u realizua takimi me kryetarin e bashkisë, ku 

përfaqësiuesi i QPR në takim mori garanci dhe premtimin për adresimin e çështjeve rinore, 

ngritje të Qendrës Rinore dhe nënshkrim të Kontratës Sociale nga ana e Kryetarit të Bashkisë. 

Kjo u konfirmua edhe nga deklarimi në Konferencën e datës 22 Dhjetor organizuar nga GADC e 

Drejtoreshës së Rinisë të Bashkisë Kukës.  

 

Gjatë periudhës janar – mars 2021 kemi realizuar monitorim të Mbledhjeve të këshillit të 

bashkisë, monitorim të adresimit të prioriteve të kontratës sociale, përdorim të medias lokale 

për adresimin e tyre si dhe ndjekjen e premtimeve dhe deklarimeve të Bashkisë Kukës kryesisht 

për realizimin e Qendrës Rinore, për të cilën kemi asistuar direkt në konsultime dhe në shkrim 

të projektit. Në mbledhjen e Këshillit të Bashkisë Kukës, në Maj 2021 u miratua formimi dhe 

procedura për ngritjen e Këshillit Rinor Vendor me mbështetjen e QPR në partneritet me 

Drejtorinë e Rinisë dhe Projekteve Bashkia Kukës. Procedura për ngritjen, mbledhjen dhe 

konstituimin do të bëhet në tremujorin e fundit të vitit 2021. Periudha parazgjedhore u fokusua 

në promovim e rrjetit POP, si dhe në diksutime të hapura me kandidatët për deputet në Kukës. 

Me datë 13 Prill, u realizua forumi me kandidatin e Partisë Demokratike udhëheqës të listës. Në 

koordinim me GADC, vendosëm që forumi të realizohet tek Radio Kukësi si institucion publik 

dhe të transmetohet on line dhe në radion lokale duke përdorur si platformën zoom, si dhe 

transmetimin në live feed në facebook. 

Ky raport vlerëson progresin e bërë në realizimin e prioriteteve të kontratës sociale për 

përiudhën shtator 2020 – shtator 2021. Kjo periudhë përfshin procesin e negocimit me 

Qeverisjen Vendore, zbatimin e prioriteteve të Kontratës Sociale, deklarimin publik të secilit 

prioritet të Kontratës Sociale në secilin takim të hapur me aktorët kryesorë vendorë, lobimin në 

nivel vendor dhe në nivel të përfaqësimit në parlament, si dhe monitorim të mbledhjeve të 

Këshillit Bashkiak dhe të zbatimit të prioriteteve të Kontratës Sociale. Për shkak të situatës së 

krijuar nga COVID-19, Qendra për Progres Rinor, për një periudhë të rëndësishme të vitit 2020 - 

2021, ka përshtatur aktivitetet për të ndjekur reagimin e pushtetit qendror e lokal, si dhe 

problemet e komunitetit në përshtatje me protokollet e sigurisë. 

 

Gjatë muajve të periudhës monitoruese, shtator 2020 – shtator 2021  organizata kishte si 

qëllim: 

 

• Të lobojë për realizim e prioriteteve të Kontratës Socile, si në nivel vendor, ashtu edhe 

në nivel të përfaqësimit në parlament; 

• Të monitorojë Këshillin Bashkiak dhe veprimtarinë e bashkisë për marrjen dhe zbatimin 

e masave në kuadër të adresimit të prioriteteve së Kontratës Sociale;  

• Të monitorojë Këshillin Bashkiak dhe veprimtarinë e bashkisë për marrjen dhe zbatimin 

e masave në kuadër të fatkeqësisë natyrore për shkak të pandemisë;  

• Të raportojë gjetjet dhe rekomandimet; 

• Të lobojë dhe advokojë për përmbushjen e prioriteteve të qytetarëve, të ndërmarrë 

partneritet me bashkinë dhe të nxisë partneritete me organizata dhe insititucione të 

cilat operojnë në Kukës në fushën e rinisë.  

 

Metodologjia 

Për të realizuar raportin, Qendra për Progres Rinor, pjesë e rrjetit të POP u bazua në metodat 

më poshtë: 

1. U dërgua një letër-kërkesë me e-mail për informacion aktorëve kryesorë vendorë për 

mundësinë e intervistimit rreth prioriteteve (Drejtorisë së Rinisë, TDH zyra Kukës, 

Drjetorisë së Projekteve pranë bashkisë Kukës;  

2. U realizuan 7 intervista cilësore me të rinj të njësive të ndryshme, të cilët kanë qenë 

pjesë e aktiviteteve të mëparshme dhe kanë kontribuar në përcaktimin e prioriteteve të 

Kontratës Sociale si dhe kontakte të punës tonë; 

3. U hartua dhe u nënshkrua me Bashkinë Kukës Memo për ndërhyrje në terrene sportive 

si pjesë e kontratës sociale në Shkollën “Riza Spahiu”; 

4. U intervistuan 3 ofrues të shërbimve rinore dhe njohës të fushës së zhvillit social 

ekonomik në Kukës;  

5. U monitoruan takimet e ndryshme të anëtarëve të këshillit bashkiak përmes TV dhe 

medias sociale;  

6. U analizua dhe u monitorua buxheti i bashkisë për vitin 2020 – 2021 si dhe shpenzimet 

respektive bazuar në open data;   

7. U monitoruan dhe u analizuan vendimet të KB, që kanë lidhje me prioritetet e Kontratës 

Sociale bazuar në punën e rrjetit POP, apo edhe nga faktorë të tjerë të jashtëm të tipit: 

parashikime të mëhershme në buxhet, plane afatshkurtra apo/dhe afatgjata, puna e 

organizatave të tjera të cilat mund të kenë ndikuar në përmbushje (organizata 

qeveritare, organizata ndërkombëtare me projekte apo edhe kombëtare). Identifikimi i 

rolit të secilit për raste të tilla të shoqëruara me linqet përkatëse në momentin e 

analizave;  

8. U realizua në partnerit me Drejtorinë e Rinisë dhe Këshillin Bashkiak vendimi për 

ngritjen e Këshillit Vendor Rinor, i miratuar në maj 2021; 

9. Analizimin e monitorimit të mediave audio vizive dhe on line në lidhje me sa më sipër 

sipas fushave specifike.  

Përmbledhje Ekzekutive  

Në bazë të monitorimit të Bashkisë Kukës, të kryer nga Qendra “Qendra për Progres Rinor” më 

poshtë listohen disa nga gjetjet. 

 

Gjetje nga informacioni i mbledhur në lidhje me 6 prioritet e Kontratës Sociale: 

 

• Gjatë periudhës shtator 2020 – shtator 2021 është monitoruar në mënyrë të 

vazhdueshme Vendimmarja e Këshillit të Bashkisë; 

• Bashkia Kukës me drejtoritë e saj është partnere e qëndrueshme dhe palë e interesuar 

në adresim dhe realizim të kontratës sociale;    

• Aktualisht këshilli përbëhet nga 22 burra dhe 8 gra, ose 27% gra. Ka patur disa 

ndryshime të këshilltarëve për arsye të ndryshme; 

• Këshilli ka marrë në shqyrtim dy peticione të inciuara nga QPR rreth sigurisë publike në 

dy akse të rëndësishme në qytet të cilat janë procesuar në kohë dhe i janë përcjellë 

Bashkisë Kukës për adresim;  

• Këshilli i Bashkisë i ka zhvilluar mbledhjet rregullisht, duke ju përshtatur situatës së 

Covid-19 duke u mbledhur për vendimmarrje edhe on line; 

• Prioritetet e Kontratës Sociale janë relevante dhe në përputhje me nevojat e 

komunitetit të të rinjve dhe komunitetit në tërësi; 

• Realizimi i prioriteteve është i mundshëm, i vlefshëm dhe i rëndësishëm si për 

qeverisjen vendore, ashtu edhe për qytetarët; 

• Lobimi për adresimin dhe realizimin e prioriteteve të kontratës sociale gjatë periudhës 

së zgjedhjeve vendore pati vështirësi pasi kandidatja udhëheqëse e listës së njërës prej 

partive, nuk pranoi të merrte pjesë në debat, apo të ishte në të njëjtin format e ftuar në 

Radio Kukësi, radio publike.  

 

Analiza e gjetjeve për secilin Prioritet sipas Kontratës Sociale:  

 

PRIORITET NR. 1:  

Përshtatje e ambjenteve ekzistuese, pronë e Bashkisë për Qendër Rinore multifunksionale 

brenda vitit 2021;  Manaxhim i saj nga vetë Bashkia ose të jepet në përdorim ambjenti tek 

Organizata që janë në gjendje ta menaxhojnë dhe ofrojnë si shërbim. 

 

Gjatë kësja periudhe përvec QPR Kukës ka edhe aktorë të tjerë të mundshëm, të cilët janë 

përpjekur të ofrojnë shërbime për të rinjtë pa një qendër të mirëfilltë rinore. QPR vazhdon 

ofrimin e shërbimeve me karakter rinor, edukim jo formal, trajnim, shkëmbim eksperincash në 

nivle kombëtar e ndërkombëtar.  

American Corner është një tjetër hapësirë me shumë vlerë në kukës. Me hapsirën cilësore, 

fondin e mjeteve dhe librave në gjuhë të huaj në dispozicion, në partneritet edhe me QPR 

Kukës, American Corner Tiranë dhe Vlorë, me mbështetjen e Ambasadës Amerikane kanë sjellë 

mbështetje për të rinjtë.  

Terre des Hommes2 me programet e saj ka targetuar kryesisht të rinj të rikthyer nga 

emigracioni dhe të rinj nga familje në nevojë. Shërbimet e ofruara shkojnë drejt këshillimit të 

karrierës, këshillim psikologjik e social, mbështetje për iniciativa rinore dhe aftësim për jetën.  

Këto shërbime të ofruara nga partner të rëndësishëm dhe të ndryshëm do të koordinoheshin 

mjaft mirë nëse do të kishte një hapësirë të mirfilltë rinore me funksion të dedikuar si Qendër 

Rinore.  

Drejtoria e Rinisë dhe Projekteve3 si me inciativë ashtu edhe në partnerit me organziata të 

ndryshme ka realizuar një seri aktivitetesh në mbështetje të kauzave rinore.  

Bashkia Kukës është fituese e një projekti me BE për përshtatje të një hapësire për ofrim të 

shërbimeve për gratë në nevojë dhe të rinjtë. Profili i kësaj qendre shërbimi mbetet për t’u 

qartësuar në funksion të ofrimit të mundësive për të rinjtë.   

Rural You është një tjetër program që targeton të rinjtë në Kukës me fokus në zonat rurale dhe 

planifikon ngritje të kapaciteve dhe rritje të përfaqësimit në qeverisje. 

 

PRIORITET NR. 2:  

Ndërhyrje në sistemin sanitar në Shkollat: Vlerësim të gjendjes në të gjitha Shkollat.  

Gjatë kësaj periudhe janë identifikur ndërhyrje rutinë në objekte shkollore me qëllim 

mirëmbajtje, ku i rëndësishëm për sigurinë është ndërhyrja në kollonat e dëmtuara të shkollës 

“Riza Spahiu”.   

Shërbimet publike kanë vijuar mirëmbajtjen rutinë me lyerje, ndërhyrje të vogla dhe 

emergjente. Situata e Covid-19, protokollet dhe nevoja për kushte higjenike të shtuara, ka 

nxjerr në pah emergjencen në të cilën sistemet sanitare ndodhen, mungesën e furnizimit me 

ujë dhe pamundësinë e funksionimit në kushte të pranueshme.   

 

 

                                                      
 

 
2 Aneks 2, aktivitetet e realizuara  
3 Aneks 3, Aktivitetet e realizaura 

PRIORITET NR. 3:  

Përcaktim në buxhet të zërit të dedikuar për financim me 20% të programeve Start Up me 

partnerët aktual GIZ – IDEA, UNDP dhe Partners Shqipëri apo organizatave të tjera të 

angazhuara në këtë fushë. Përcaktimi i një fondi prej 700,000 ALL për vitin buxhetor.   

 

Ky prioritet nuk është realizuar. Në bashkpunim me Këshillin e Bashkisë dhe BtF do të iniciohet 

një proces lobimi dhe mbështetje për qartësim të modaliteteve dhe përfshirjen e këtij financimi 

në buxhetin e vitit 2022. Regulloret e këshillit krijojnë kushtet e përshtatshme dhe sigurojnë 

mbështetjen praktike për lobim.  

 

PRIORITET NR. 4:  

Ndikim në këshillim të karrierës në të gjitha shkollat e mesme brenda territorit të Bashkisë 

Kukës dhe organizim të dy Panaireve të Mundësive nga vetë Bashkia, ose kontraktim nga ofrues 

më eksperiencë. Përcaktim të kuotës prej 30 të rinjsh për ofrim të trajnimit profesional në 

Kukës, Prizren apo Tiranë dhe financim i kostove të transportit.  

 

Gjatë kësaj periudhe me mbështetjen e GIZ dhe Ambasadës Britanike, TDH po ofron këshillim 

karriere për të rinjtë në Kukës. Gjithashtu, me mbështetjen e Ambasadës Amerikane dhe me 

European Youth Foundation, QPR ka zbatuar projektin në mbështetje të zhvillimit të ideve dhe 

iniciativave të sipërmarrjes nga të rinj, kryesisht të rikthyer nga emigracioni dhe të papunë, si 

dhe ka ofruar këshillim karriere në 6 komunitete shkollore të zonave rurale.    

 

PRIORITET NR. 5:  

Punësim sezonal prej 2 muajsh pranë Institucionit të Bashkisë Kukës dhe Drejtorive në varësi të 

20 të rinjve student të viteve të fundit Bachelor dhe Master në profilet e tyre të studimit.  

 

Me iniciativë, dhe në mbështetje të kërkesës së Drejtorisë së Rinisë, Bashkia Kukës kishte 

planifikuar zbatimin e prioritetit të mësipërm4. Për shkak të pandemisë nuk ishte e mundur 

                                                      
 

4 https://kukesi.gov.al/programi-kombetare-i-praktikave-te-punes/  

https://kukesi.gov.al/programi-kombetare-i-praktikave-te-punes/

zbatimi i tij. Në bashkëpunim me Drejtorinë e Rinisë do të lobohet që për vitin tjetër, në bazë 

edhe të kushteve dhe situatës, të zbatohet si prioritet.  

 

PRIORITET NR. 6:  

Përcaktimi i një fondi specifik në Buxhetin e vitit 2020 - 2021 prej 1,600,000 ALL për mbështetje 

të aktiviteteve rinore; Përcaktimin e modaliteteve të konkurimit dhe gjithpërfshirje të grupeve 

rinore në të gjitha njësitë administrative.     

 

Prioriteti i mësipërm mbetet sfidë. Bashkia e Kukësit me mbështetjen e QPR është fituese e 

programit ReLoad dhe është në fazën e promovimit dhe hartimit të prioriteteve. Në njërën nga 

tre fazat e thirrjes, fokus të veçantë do t’i lihet rinisë dhe një nga tre thirrjet e ReLoad do t’i 

dedikohet të rinjve. Gjatë kësaj periudhe, në takime periodike dhe në konsultat e zhvilluara, 

Drejtoria e Rinisë ështe mbështetur që të hartojë planin e saj të punës dhe të paraqesë kërkesa 

buxhetore të veçanta bazuar në planin e punës dhe të aktiviteteve.  

Ngritja brenda vitit 2021 e Këshilit Rinor Vendor do t’i kontribuojë lobimit më të fortë për 

realizimin e aktiviteve Rinore.   

  

Gjetjet nga fokus grupet dhe intervistat 

 

Gjatë periudhës së hartimit të raportit janë realizuar dy fokus grupe. Grupi i parë ishte kryesisht 

i përbërë me pjesmarrës nga grupi i të rinjve aktiv, dhe fokus grupi i dytë u realizua me 

pjesëmarrjen e punonjësve rinorë dhe ofruesve të shërbimeve.  

 

• Si objektiv mjaft i rëndësishëm mbetet sfida e mbajtjes së të rinjve në Kukës, orientimi i 

tyre në karrierë, ofrimi i shërbimeve cilësore dhe në kohë, si dhe mbështetja si në 

aspektin profesional, ashtu edhe në atë të biznesit;  

• Në fokus grupin me të rinjtë doli si mjaft e rëndësishme nevoja për informim cilësor 

rreth mundësive për angazhim të të rinjve, aksesi në shërbime në kohën e duhur, 

nevoja për mjete sportive dhe artistike si pjesë e angazhimit dhe edukimit masiv;  

• Në Kukës hapësirat sportive edhe pranë shkollave janë në nivel të degraduar dhe është 

e nevojshme ndërhyrja në to ndërkohë që mungojnë tërësisht mjetet dhe hapësirat për 

për të zhvilluar art; 

• Gjithashtu, nevoja për një hapësirë rinore të dedikuar – Qendër Rinore - e cila do të 

shërbejë për koordinimin e të gjithë aktorëve dhe ofruesve potencial të shërbimeve 

është e rëndësishme;  

• Në fokus grupin me ofruesit e shërbimeve dhe punonjësit rinor u theksua nevoja për 

infrastrukturë dhe materiale për realizimin e aktiviteteve si dhe burimet e 

pamjaftueshme logjistike për të arrirë tek të rinjtë në zonat rurale;  

• Element pozitiv i identifikuar është përpjekja e shtuar nga Drejtoria e Rinisë dhe 

Projekteve për të koordinuar dhe për të ndërtuar partneritete të qëndrueshme dhe 

afatgjata me individë, institucione dhe organizata në ofrim të shërbimeve cilësore dhe 

gjtihëpërfshirëse për të rinjtë në Kukës.    

 

Përfundime dhe Rekomandime 

❖ Prioritetet e Kontratës Sociale janë relevante, të arsyeshme dhe pjesë e prioriteteve të 

fushë së rinisë; 

❖ Prioritetet janë zbatuar pjesërisht dhe mbetet shumë punë për të bërë deri në realizimin 

e tyre; 

❖ Nevoja për të patur një Qendër Rinore të mirëfilltë si ofruese dhe koordinuese të 

shërbimeve është e madhe; 

❖ Bashkia duhet të parashikojë një buxhet për të patur mundësi partneriteti me secilën 

prej organizatave, të cilat mund të ofrojnë shërbime në fushën e rinisë;  

❖ Drejtoria e Rinisë dhe Projekteve do të hartojë në fillim të viti 2022 Planin e Veprimit për 

Rininë, i cili do të konsultohet me të gjithë aktorët në nivel vendor; 

❖ Fokusi i shtuar i aktorëve të ndryshëm në fushën e rinisë është mundësi e mirë për të 

realizuar prioritetet dhe për të adresuar çështjet rinore;    

❖ Partneritet me Këshillin e Bashkisë dhe Drejtorinë e Rinisë, në zbatim edhe të 

rregulloreve të reja të këshillit, ngritja e Këshillit Rinor Vendor si partneriteti i 

formalizuar me Bashkinë Kukës me anë të memove, ndihmon në realizimin prioriteve të 

kontratës sociale;  

❖ Lobimi në nivel qendror, me të zgjedhur në parlament mbetet i rëndësishëm për ngritje 

të çështjeve me interes në nivel kombëtar;  

❖ Mbajta e të rinjve në Kukës mbetet sfidë e të gjithë shoqërisë; 

 

Referenca 

 

1. Ligji 139/2015 “Për Vetqeverisjen Vendore” 

 (https://www.vendime.al/vendimet-e-keshillit-bashkiak-kukes/ ) 

2. Rregulloret e Funksionimi te Këshillit të Bashkisë 

 (https://kukesi.gov.al/keshilli-bashkiak/)  

3. Kontrata Sociale, prioritetet 

 https://popnetwork.al/category/aktivitete-kukes/  

4. Vendim për ngritjen e Këshillit Rinor Vendor   

(http://spending.data.al/en/treasury/list/year/2019/) 

Aneks 1 

Prioritetet e Kontratës Sociale 

PRIORITET NR. 1:  

Përshtatje e ambjenteve ekzistuese që janë pronë e bashkisë, për Qendër Rinore 

multifunksionale brenda vitit 2021;  Menaxhim i saj nga vetë Bashkia ose të jepet në përdorim 

ambjenti tek Organizata që janë në gjendje ta menaxhojnë dhe ta ofrojnë si shërbim. 
 

PRIORITET NR. 2:  

Ndërhyrje në sistemin sanitar dhe vlerësim të gjendjes në të gjitha shkollat.  
 

PRIORITET NR. 3:  

Përcaktimin e buxhetit të zërit të dedikuar për financim me 20% të programeve Start Up me 

partnerët aktual GIZ – IDEA, UNDP dhe Partners Shqipëri apo organizatave të tjera të 

angazhuara në këtë fushë. Përcaktimi i një fondi prej 700,000 ALL për vitin 2021.   
 

PRIORITET NR. 4:  

Ndikim për zhvillimin e këshillimit të karrierës në të gjitha shkollat e mesme brenda territorit të 

Bashkisë Kukës dhe organizimin e dy Panaireve të Mundësive nga vetë bashkia ose kontraktim 

nga ofrues me eksperincë. Përcaktim të kuotës prej 30 të rinjsh për ofrim të trajnimit 

profesional në Kukës, Prizren apo Tiranë dhe financim i kostove të transportit.   
 

PRIORITET NR. 5:  

Punësim sezonal prej 2 muajsh pranë Institucionit të Bashkisë Kukës dhe Drejtorive në varësi të 

20 të rinjve student të viteve të fundit Bachelor dhe Master në profilet e tyre të studimit.  

 

PRIORITET NR. 6:  

Përcaktimi i një fondi specifik në Buxhetin e vitit 2020 - 2021 prej 1,600,000 ALL për mbështetje 

të aktiviteteve rinore; Përcaktimin e modaliteteve të konkurimit dhe gjithpërfshirjen e grupeve 

rinore në të gjitha njësitë administrative.     

 

 

 

 



                                       

 

17 
                
 
            

  

Aneks 2 

Shërbimet e Terre des Hommes në Bashkinë Kukës 

Organizata Terre des Hommes në bashkëpunim me Bashkinë Kukës dhe mbështur financiarisht 

nga GIZ, ka punuar në Kukës me familjet e rikthyera, me histori emigracioni dhe ato në kushte 

vulnerabiliteti që nga viti 2019. Nga janar 2019 deri më dhjetor 2020 është zbatuar faza e parë e 

projektit të quajtur ‘’Projekti IRMA’’, që kishte si synim përmirësimin e aksesit dhe ri-integrimit 

të fëmijëve, të rinjve dhe familjeve të kthyera nga emigrimi, në edukim, punësim dhe shërbime 

sociale”. Përmes këtij projekti, në shkurt 2020 është ngritur Qendra Komunitare 

Multifunksionale Kukës ose MFCC Kukës, që ofron shërbime të integruara komunitare për të 

gjithë anëtarët e familjes me një staf profesional: Një Koordinator/Menaxher, një Punonjës 

Social, një Fuqizues Ekonomik dhe një Mësuese Mbështetëse për fëmijët. Gjatë fazës së 

projektit IRMA janë angazhuar në shërbime dhe aktivitete rreth 700 persona të grupmoshave të 

ndryshme që nga fëmijët, të rinjtë dhe prindërit.  

Në këtë qendër, Terre des Hommes po zbaton edhe një projekt tjetër me të njëjtat shërbime, 

që nga Korrik 2020. Ky projekt vepron në fushën e parandalimit të trafikimit të qenieve 

njerëzore, i mbështetur nga Unicef dhe Qeveria Britanike. Duke qenë se edhe për projektin 

kundër trafikimit Terre des Hommes po zbaton modelin e shërbimeve komunitare, ofrohen të 

njëjtat shërbime si në projektin për emigrantët e rikthyer por me qëllim të ndryshëm, dhe në 

ndryshim nuk ka shërbime të fuqizimit ekonomik përmes minibizneseve, punësimit apo kurseve 

profesionale. 

Që nga dhjetor 2020 pranë Qendrës Komunitare Multifunksionale ka nisur faza e dytë e 

mbështetjes për familjet e rikthyera, familjet me histori emigracioni dhe ato në kushte 

vulnerabël përsëri i zbatuar nga Terre des hommes në partneritet me Bashkinë Kukës dhe 

mbështetur financiarisht nga GIZ. Në periudhën janar - nëntor 2021, me fazën e re të 

mbështetjes, janë regjistruar rreth 582 përfitues5 të grupmoshave të ndryshme si fëmijë, të rinj 

dhe prindër. Nga këta përfitues, rreth 72% e tyre janë me histori emigracioni, ndërsa pjesa 

                                                      
 

 
5 Përfitues shërbimi në MFCC Kukës quhet një individ kur merr pjesë 3 herë në të njëjtin 

shërbim ose minimalisht 1 herë në 3 shërbime të ndryshme. Pëfituesit në fazën e dytë të projektit 

të migracionit janë të ndryshëm nga ata të fazës së parë. 

tjetër nga kategori vulnerabël dhe me problematika sociale, të cilat kanë pasur të nevojshme 

përfshirjen në shërbimet e MFCC Kukës. 

Shërbimet dhe aktivitetet e zhvilluara përmes të dyja fazave të ndërhyrjes me projektin për 

familjet e rikthyera, por edhe për projektin e parandalimit të trafikimit kanë qenë pothuajse të 

njëjta. Brenda projektit të emigracionit nga faza e parë në atë të dytë ka pasur ndryshime të 

vogla, ku në fazën e dytë të projektit ka fokus më të madh fuqizimi ekonomik i familjeve. Ato 

janë të grupuara në paketa shërbimesh për secilën grupmoshë. 

Që nga korrik 2020 deri në nëntor 2021 janë ofruar: 

Paketa e shërbimeve dhe aktiviteteve për të rinjtë: 

▪ Krijimi i dy grupeve rinore të qëndrueshme për secilin projekt me rreth 20 të rinj secili 

grup, duke ofruar orientim dhe informim mbi rolin e tyre si të rinj në komunitetin ku 

jetojnë; 

▪ Aktivitete psikosociale për të rinjtë përmes metodologjisë MGS të ofruar nga Terre des 

hommes që synon zhvillimin e emocioneve pozitive tek pjesëmarrësit dhe rritje të 

bashkëveprimit, komunikimit dhe integrimit midis tyre; 

▪ Aktivitete aftësi për jetën për të rinjtë që synojnë aftësimin e pjesëmarrësve në disa lloje 

të aftësive bazike që janë shumë të rëndësishme për jetën e përditshme në familje, 

shkollë dhe komunitet, si vendimmarrja, zgjidhja e konflikteve, menaxhimi i parave, etj; 

▪ Trajnim dhe aftësim disa ditor mbi karrierën për zhvillimin e aftësive bazike për tregun e 

punës dhe informacion rreth portofolit profesional si cv, letër motivimi, procedura 

aplikimi, intervistim, etj; 

▪ Trajnimi i rreth 40 të rinjve nga dy grupet rinore të qendrës përmes metodologjisë ‘’Ti 

krijon’’ të ofruar nga TDH. Përmes kësaj metodologjie synohet nxitja e kreativitetit që 

përmes artit të rinjtë të përcjellin problematikat që i shqetësojnë në komunitet; 

▪ Aktivitete për mobilizim të të rinjtë që synon aftësimin e të rinjve për të identifikuar 

hartën e problematikave komunitare dhe për të propozuar zgjidhje komunitare; 

▪ Mbështetje financiare për zbatimin e 6 Iniciativave rinore që kanë synim aftësimin e të 

rinjtë për të zbatuar në komunitet ide të tyre që sjellin ndryshime dhe përmirsim të 

jetesës së tyrë të përditshme. Deri më tani janë zbatuar 3 iniciativa nga të rinjtë që 

targetuan tematika si: Riciklimi i mbetjeve si formë e mbrojtjes së mjedisit, shkrimin dhe 

vendosjen në skenë të  një drame lidhur me martesat e hershme dhe braktisjen e 

shkollës, organizimi i një aktiviteti rekreativ për qendrën e të moshuarve në Kukës. 

▪ Mbështetje financiare e ideveve për ngritje të minibizneseve, ofrim I kurseve 

profesionale apo ndërmjetësime në punësim. Deri më tani nga shërbimi i mbështetjes 

me mjete pune për minibiznes kanë përfituar 2 të rinje, një ide për berber dhe një për 

usta në ndërtim. Terre des Hommes ka mbështetur përmes blerjes së materialeve të 

nevojshme të punës për të ushtruar profesionet e tyre. 

 

 

Aneks 3 

Drejtoria e Rinisë dhe Projekteve ka zhvilluar këto aktivitete në bashkëpunim me organizata të 

tjera: 

1- Kampi veror, mbështetje e fëmijëve në nevojë, jetimë dhe jo vetëm nga Bashkia Kukës për 

një periudhë 2 javore; 

2- Memorandum bashkëpunimi me SDI në lidhje me projektin “Të rinjtë për mjedisin në 

Kukës”; 

3- Bashkëpunimi me Albanian Skills në lidhje me projektin “Një hap larg nga karriera juaj e 

ardhshme”; 

4- Është zhilluar trajnim në kuadër të projektit i mbështetur nga Lëviz Albania i organizuar nga 

shoqata ''Për ju nëna dhe fëmijë" me temë "Lëvizin të rinjtë dhe komuniteti, rritet 

transparenca dhe llogaridhënia"; 

5- Në bashkëpunim me Terre Des Hommes është zhvilluar takimi i radhës me të rinjtë ku 

është shfaqur një film me temë ndërgjegjësuese për trafikimin e qenieve njerëzore; 

6- Java e Integritetit në Kukës, Ekspozitë e organizuar nga Këndi i BE, QPR dhe Drejtoria e 

Projekteve dhe Rinisë; 

7- Aktivitet në kuadër të ditës Botërore të Shëndetit Mendor në bashkëpunim me NJVKSH, 

psikologë të shkollave të qytetit, Terre des Hommes dhe nxënës të shkollës “Havzi Nela”; 

8- Aktivitet 3 ditor nga Tirana Art Center në bashkëpunim me Drejtorinë e Policisë dhe ZVA  

Kukës në kuadër të muajit kundër trafikimit të qenieve njerëzore;                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           

9- Aktivitet në kuadër të Ditës Kundër Diskriminimit në bashkëpunim me organizatën Terre 

des Hommes në qendrën e re multifunksionale me qëllim sensibilizimin e të rinjve; 

10- Është zhvilluar trajnimi 2 ditor me temë "Punësimi rinor, prioritet i politikëbërjes lokale dhe 

qendrore", nga Kongresi Rinor kombëtar, draft- programi, Friedrich-Ebert-Stiftung; 

11- Në bashkëpunim me organizatën “Partnerë për fëmijë’’ është zhvilluar një shkëmbim 

eksperiencash me një grup prej 40 të rinjsh nga Serbia dhe Belgjika; 

12- Krijimi i Këshillit Vendor Rinor;  

13- Takim sensibilizues me të rinjtë e klasave të 10ta për të diskutuar mbi Bullizmin;  

14- Takim  me të rinjtë në kuadër të muajit anti trafikimit gjatë të cilit është shfaqur një film 

mbi këtë temë; 

15- Është organizuar aktiviteti i organizuar në bashkëpunim me Bibliotekën e qytetit dhe 

Këndin Amerikan në kuadër të muajit të librit me moton "Lexo shqip"; 

16- Në kuadër të Ditës Ndërkombëtare të Shkencës për Paqe dhe Zhvillim të rinjtë e rrjetit 

kanë bërë një videomesazh për informimin e qytetarëve në lidhje me zhvillimet në 

shkencë; 

17- Përgatitja e projekt propozimit  me temë "Askush të mos mbetet pas"  në kuadër të thirrjes 

nga  UNDP; 

18- Aktivitet për Ditën Ndërkombëtare të Luftës Kundër Duhanit, me të rinjtë e Rrjetit Rinor në 

bashkëpunim me Terre Des Hommes; 

19- Trajnim për trajnerët nga Palladium Group me temë: “Creating soundscapes”; 

20- Trajnim “Cikli i menaxhimit të Projektit” zhvilluar nga Programi për Zhvillimin Rajonal në 

bashkëpunim me shkollën shqiptare të Administratës Publike. 

Gjithashtu pritet të zbatohet në kuadër të Ditës Kombëtare të Rinisë, formimit me anëtar të 

Këshillit Vendor Rinor, mbledhjes së këtij këshilli, javës së Integritetit si dhe Ditëve Kombëtare 

të Dhunës në Familje.  Drejtoria e Projekteve dhe Rinisë bashkë me Qendrën Për Progres Rinor, 

Drejtorinë e Diasporës, Integrimit Europian dhe Migracionit, Terre des Hommes, Rural Youth, 

do të organizojnë disa aktivitete, të cilat do të zhvillohen në datat 6, 7, 9 &10 dhjetor 2021. 

Përsa i përket sugjerimit që përfshihet tek prioritetet rinore për periudhën afatshkurtër dhe 

afatgjatë është krijimi i një qendre rinore multifunksionale dhe krijimi i një buxheti specifik për 

drejtorinë. 

Aneks 4 

Programi Rural – You 

Rural-You është një projekt i financuar nga Bashkimi Europian zbatuar nga ‘Voluntari Nel 

Mondo’ (RTM) me partnerë që synon forcimin e përfaqësimit të interesit të të rinjve rural dhe 

kontributin në zbatimin e axhendës së anëtarësimit të Shqipërisë në BE në sektorin e bujqësisë 

dhe zhvillimit rural. 

Objektivi specifik është rritja e pjesëmarrjes së të rinjve në jetën shoqërore, ekonomike dhe 

politike të komuniteteve rurale të Shqipërisë veri-lindore në periudhën afat-mesme, 

përkatësisht në rajonin e Shkodrës, Kukësit dhe Dibrës. 

Rural-You është një ftesë për të parë botën rurale nga perspektiva e të rinjve, u mundëson të 

rinjve rural të jenë të vetëdijshëm për mundësitë e disponueshme në nivel sektori, të marrin 

pjesë në mënyrë aktive në rritjen e qëndrueshme të territoreve të tyre dhe të ushtrojnë zërin e 

tyre në arenën publike. 

 

Shtyllat e ndërhyrjes: 

 

Ndërgjegjësimi: Për të rritur ndërgjegjësimin mbi rolin e të rinjve në bujqësinë shqiptare dhe 

reformat e zhvillimit rural, përmes fushatave informuese, trajnimeve dhe shfaqjes së historive 

të suksesit. 

Aktivizmi: Për të rritur aktivizmin e të rinjve në zhvillimin e qëndrueshëm të zonave rurale të 

synuara, përmes mbështetjes financiare për OSHC-të dhe iniciativave të të rinjve me Fondin e 

subvencionit Rural-You, asistencë teknike për përfituesit, monitorim dhe vlerësim pjesëmarrës. 

Rrjetëzim: Për të konsoliduar platformën Rural Youth Hub si përvojë pilot për të angazhuar të 

rinjtë që jetojnë në zona të largëta në veprimet e rrjetëzimit dhe dialogun e politikave, përmes 

workshopeve, vizitave dhe trajnimeve. 


